
САРАЛАШ КАМЕРАГА ЎРНАТИЛГАН ЧИГИТНИ ДОНАЛОВЧИ ТАРОҚ 

МОСЛАМАСИНИНГ ПАРАМЕТРЛАРИНИ АНИҚЛАШ 

Абдихамидов Н.У., Джамолов Р.К., Қаршиев Б.Э., Абдуллаев К.Ю. 

Термиз мухандислик-технологиялари институти. 
Аннотация. Мақолада ЧСА чигит саралаш агрегатида саралаш самарасини юқори бўлишини 

таъминлашда 1000 дона чигит массасини  ошириш учун камерага ўрнатилган доналовчи тароқ мосламасининг 

параметрларини аниқлаш бўйича олиб борилган тадқиқотлар натижалари келтирилган. Тажриба 

натижаларида аниқландики, доналовчи тароқнинг деворга ўрнатиш бурчагини α-300 да ва тароқлар оралиқ 

масофасининг 16 мм да 1000 дона чигит массаси энг катта кўрсаткичга 122 граммга эга бўлди. Бу ерда тароқ 

мосламаси чигитнинг механик шикастланганлигига таъсири кўринмади. 

Калит сўзлар: Саралаш, камера, тароқ мосламаси, 1000 дона чигит массаси, техник фракция, 

уруғлик, ифлослик даражаси. 

 

ОПРЕДЕЛЕНИЕ ПАРАМЕТРОВ РАСПРЕДЕЛИТЕЛЬНОГО СЕТОЧНОГО 

УСТРОЙСТВА УСТАНОВЛЕННОГО В СОРТИРОВОЧНОЙ КАМЕРЕ 

Абдихамидов Н.У., Джамолов Р.К., Қаршиев Б.Э., Абдуллаев К.Ю. 

 Термезский инженерно-технологический институт. 
Аннотация. В статье представлены результаты исследований по определению параметров 

гребенчатого устройства, установленного в камере, для увеличения массы 1000 семян с целью обеспечения 

высокой эффективности сортировки в семясортировочной установке ЧСА. В результате опыта установлено, 

что наибольшее значение масса 1000 семян получила 122 грамма при угле установки семенных к стене на α-300 

и расстоянии между колками 16 мм. При этом влияния гребенчатого устройства на механическое 

повреждение семян не наблюдалось. 

Ключевые слова: Сортировка, камера, гребенчатое устройство, масса 1000 шт. семян, техническая 

фракция, посевной материал, уровень загрязненности. 

 

DETERMINATION OF THE PARAMETERS OF THE SEED DISTRIBUTION COMB 

DEVICE INSTALLED IN THE SORTING CAMERA 

Abdihamidov N.U., Djamolov R.K., Karshiev B.E., Abdullaev K.Yu. 

Termez institute of engineering and technology. 
Annotation. The article presents the results of research to determine the parameters of a comb device installed 

in the chamber to increase the mass of 1000 seeds in order to ensure high sorting efficiency in the seed sorting plant of 

the CHSA. As a result of the experiment, it was found that the mass of 1000 seeds received the highest value of 122 

grams at the angle of installation of the seeds to the wall at α-300 and the distance between the pegs of 16 mm. At the 

same time, the influence of the comb device on the mechanical damage of the seeds was not observed. 

Key words: Sorting, camera, comb device, weight 1000 pcs. seeds, technical fraction, seed material, 

contamination level. 

 

Дунё пахта бозорларидаги рақобатнинг кучайиши, пахта етиштирувчи мамлакатларда 

пахтанинг янги селекция навларини етиштириш ва районлаштириш, уруғлик чигит тайёрлаш 

технологияларини ривожлантириш ҳисобига махсулот истеъмол хусусиятларини янада 

яхшилаш ва ишлаб чиқариш ҳаражатларини камайтириш эвазига унинг улгуржи нархларни 

камайтириш масалаларининг долзарблигини янада оширмоқда. Шунга кўра дунё бозорида 

пахта уруғлик чигитининг сифатини яхшилаш ва таннархини камайтириш, уни сифатли 

саралаш билан мағзи тўқ уруғликларни ажратиш асосида униб чиқиш қувватини ошириш, 

уруғ сарфини камайтириш, касалликка чидамлилигини ошириш мақсадида уруғлик чигит 

ишлаб чиқаришнинг барча босқичларида, шунингдек, уни саралаш жараёнида маҳсулот 

сифатига салбий таъсир кўрсатувчи омилларни аниқлаш ва уларни бартараф қилиш, 

маҳсулот ишлаб чиқариш ҳаражатларини камайтирувчи ресурстежамкор технологияларни 

яратиш муҳим вазифалардан бўлиб қолмоқда. 

Жаҳон амалиётида пахтанинг юқори истеъмол хусусиятларига эга бўлган навларини 

яратиш, сифатли уруғ тайёрлаш, ишлаб чиқариш жараёнига ижобий таъсир этадиган 

меъёрий технологик параметрларни ишлаб чиқиш, уруғлик чигитга ишлов беришнинг янги 

техника ва технологияларини яратиш алоҳида аҳамият касб этмоқда. Бу борада уруғлик 

чигит сифат кўрсаткичларини тубдан ўзгартириш, юқори унувчанлик, чигит мағзининг 

тўқлиги кўрсаткичларига эга бўлган уруғлик чигит ишлаб чиқариш йўналишларида илмий 

изланишларни амалга ошириш муҳим вазифалардан бири ҳисобланади. 

Амалда ишлатилаётган ЧСА агрегатини ишлаш давомида унинг иш унумдорлигини 

паспорт кўрсаткичидан пастлиги 1500-2000 кг/соатгача, иш унумдорликни оширилиши 

уруғлик чигит фракциясининг ажралиш миқдорини 78,2 % гача камайиб кетиши аниқланди 

ва унинг технологик жараёни мукаммал эмаслиги сабабли, уруғлик фракция техник 

фракцияга ва аксинча уруғликка техникларни аралашиб тушиши содир бўлаётганлиги 

аниқланган [1]. Чунки тукли уруғлик чигит тайёрлаш цехларида маҳсулот йўқолишининг 

ҳисобини режалаштириш бўйича тавсияномасида техник чигит фракциясининг чиқиши 

чигит унувчанлигига қараб 5-10 фоиздан кўп бўлмаслиги белгиланган [2]. Бундан ташқари 

агрегатнинг чигит қабул қилиш бўғзига чигитни қўлда белкурак ёрдамида узатилиши 

сабабли, тўп-тўп бўлиб тушадиган чигитларни учишга қаршилиги юқори бўлиши 

натижасида кўп марталаб тиқилишлар бўлиши кузатилган.  

Изланишлар асосида [3-5] ЧСА агрегатининг чигит чаралаш камерасини 

кичиклаштириш мумкинлиги ва бунда иш унумдорлигини йўқотмасдан тозалаш 

самарасининг ошириш мумкинлиги аниқланди. Бунда ажратиш камераси бурчак остида 

ўрнатилган йўналтиргич билан жиҳозланган. Йўналтиргичнинг эгилиш бурчаги билан 

техник чигит фракциясининг чиқиши ростланган, лекин саралаш давомида чигитларнинг 

туклилигининг ҳар хиллиги сабабли бир бирига ёпишиб учиши ва йўналишини ўзгартириши 

билан уруғлик фракция бункерига бир тўп бўлиб тушиши сабабли техник фракциялари ҳам 

уруғликка тушиши аниқланди. Технологик кетма-кетликни кўрадиган бўлсак, УПС 

бункеридан шнеклар билан узатишда тукли чигитлар ЧСА тарновига шнек перо оралиғи 

миқдоридаги чигитлар топ-топ бўлиб тушиб, ушбу холатда ажратиш камерасигача учиб 

боради ва уруғлик чигит йиғиш бункерига тушади. ЧСА агрегатида техник фракция 

чиқишини камайтирилгани билан уруғликка техник аралашиши камайтирилмаганлиги 

муаммо хисобланади. Шунинг учун тукли чигитларни саралаш камерасига кириш вақтида 

бир бири билан ёпишиб турган чигитларни донадорлигини ошириш мақсадида камерага 

доналовчи тароқсимон мослама ўрнатилди (1-расм) [6-19]. 

ЧСА русумли саралаш агрегатининг саралаш камерасига чигитнинг кириш қисмига 

камерадаги йўналтиргич тагига доналовчи тароқсимон мослама ўрнатилди. Мослама асосан 

келаётган тукли чигитларни бир-бирига ёпишиб келганини ажратишга ишлайди. Ёпишиб 

ётган чигитларни бир биридан ажратиб, сўнг сараланиши, техник фракцияга уруғликни, 

аксинча уруғлик фракцияга техник чигитларнинг аралашувини йўқотилади. Бу эса фақат 

фракцияларга ажратиш эмас, балки фракцияларни тўғри ажратишга 1000 дона чигит 

массасининг ошиши билан тўлиқ чигитларни ажратиб олиш самарасини ошишига олиб 

келади.  

Чигитни доналовчи тароқ мосламасининг тароқлари узунлигини чигитни саралаш 

камерасига ташувчи қувур эънига тенглаштирилди, чунки қувурдан чиқаётган чигитлар 

тароққа тегиши ва унда ҳаракатланиб, бир-бирига ёпишиб ётган чигитларнинг ажралишини 

хисобга олинади.  Чигитларнинг донадорлигини оширишда тароқлар оралиқ масофаси h ва 

тароқларнинг вертикал деворга нисбатан жойлаштириш бурчаги α (1-расм) катта аҳамиятга 

эга бўлади. 

Тукли чигитни саралаш агрегатига узатиш тарновининг такомиллаштирилганидан 

сўнг узатилаётган чигитни саралаш жараёнида донадорлигини ошириш мақсадида саралаш 

камерасига ўрнатилган тароқ мосламасининг тароқлар оралиқ масофаси h ни чигитнинг 

ўлчамларидан келиб чиқиб  8, 16, 24 мм га  ўрнатиб тажрибаларни олиб борилди. Тароқлар 

оралиқ масофасини ўзгартириш учун ўқга узунаси бўйлаб паз очилиб, тароқларнинг енгил 

сурилишини таъминланди.  

1-расм. Тукли чигитни доналовчи тароқ мосламаси. 1-тароқ, 2-ўқ, 3-дастак,  

4-саралагич девори, 5-саралаш камераси. 

 

Тажрибаларда ЧСА саралаш агрегатининг 2500 кг/соат иш унумдорлигида 

чигитларнинг фракцияларга ажралиши ва фракцияларнинг таркибидаги 1000 дона чигит 

массасининг ўзгариши ва уруғлик фракциянинг ифлослиги аниқланди (1-жадвал). 

Тажрибаларни ўтказишда қуйидаги чигитлардан фойдаланилди, бунда Бухоро-102 

селекция навли чигитларнинг дастлабки кўрсаткичлари: 1000 дона чигит массаси 117 грамм, 

ифлослиги 1,5 %, чигитнинг механик шикастланиши 3,6% ни ташкил этди. 

1-жадвал 

Доналовчи мослама тароқлари оралиқ масофасини чигит сифат 

кўрсаткичларига таъсири 

Тароқлар 

оралиқ масо 

фаси, h мм 

Чигитнинг фракцияларга 

ажралиши, % 

1000 дона чигит массаси, 

г. 

Чигитнинг меха 

ник  шикастла 

ниши, % Техник  Уруғлик  Техник  Уруғлик  

Тароқларнинг вертикал деворга нисбатан жойлаштириш бурчаги α-150 

8 

16 

24 

8,5 

6,8 

6,5 

90,1 

91,8 

92,1 

98 

100 

102 

117 

115 

115 

3,5 

3,6 

3,5 

Тароқларнинг вертикал деворга нисбатан жойлаштириш бурчаги α-300 

8 

16 

24 

5,5 

4,0 

3,8 

93,1 

94,6 

94,8 

88 

76 

92 

120 

122 

119 

3,5 

3,4 

3,5 

Тароқларнинг вертикал деворга нисбатан жойлаштириш бурчаги α-450 

8 

16 

24 

5,0 

4,2 

4,0 

93,6 

94,4 

94,6 

96 

99 

94 

118 

117 

119 

3,5 

3,6 

3,4 

 

Юқоридаги жадвалдан кўринадики, тароқлар оралиқ масофасининг 8 мм да, 

тароқларнинг вертикал деворга нисбатан жойлаштириш бурчаги α-150 да уруғлик фракция 

миқдори 90,1 % ни ташкил этиб, 1000 дона чигит массаси 117 граммни, техник чигит 

фракциясида эса 98 граммни ташкил этмоқда. Қолган ўлчамларида 1000 дона чигит 

массасининг дастлабкидан ҳам тушиб кетганини кўрамиз, бунда уруғлик фракцияларни 

техникка қўшилишидан далолат беради. Жадвалдаги кўрсаткичларга эътибор берилса, 

тароқларнинг вертикал деворга нисбатан жойлаштириш бурчагининг α-300 ва 450 да 

саралашда уруғлик фракция чиқишининг 94,8 % гача кўпайишини кўрамиз,  1000 дона 

массасининг 117 гр.дан 122 гр.гача ўзгаришини кўрамиз. Доналовчи тароқнинг деворга 

ўрнатиш бурчагини α-300 да ва тароқлар оралиқ масофасининг 16 мм да 1000 дона чигит 

массаси энг катта кўрсаткичга 122 граммга эга бўлди.  

